
PS.nr.57/2020 

 
GJYKATA THEMELORE NË PRISHTINË - DEPARTAMENTI SPECIAL, Kryetare e 

trupit gjykues– gjyqtarja Violeta Namani-Hajra, me pjesëmarrjen e bashkëpunëtores 

profesionale Shpresa Sahiti, në çështjen penale kundër të pandehurit R.Z për shkak se ka kryer 

veprën penale Udhëtimi për qëllime të terrorizmit nga neni 137 par.1 të KPRK-së, sipas 

aktakuzës së Prokurorisë Speciale e Republikës së Kosovës, PPS.nr.61/2020, e datës 24.12.2020, 

duke vendosur për kërkesën për hedhjen e aktakuzës të ushtruar nga mbrojtësi i të pandehurit  

R.Z, av.Naim Rudari, duke u bazuar në nenin 250 par. 3 të KPPRK , gjykata jashtë seancës  me 

datë 26.03.2021  mori këtë : 

 

A K T V E N D I M 

 

APROVOHET si të bazuar  kërkesa për hudhjen e aktakuzës dhe kundërshtimin e provave  të 

ushtruara nga mbrojtësi i të pandehurit  R.Z, av.Naim Rudari,  

 

HEDHET aktakuza e Prokurorisë Speciale e Republikës së Kosovës PPS.nr.61/2020, e datës 

24.12.2020,  dhe pushon procedura penale  për të pandehurin : 

 

R.Z,  i biri i ... dhe nënës ...., e gjinisë ...., i lindur më ..... në ...., me vendbanim në fshatin ...., 

Komuna e  ...., i pa martuar, student, i pa punë, i gjendjes së dobët ekonomike, me nr. Personal 

..., shqiptar, shtetas i Republikës së Kosovës,    

  

-Për shkak se kishte për të kryer veprën penale Udhëtimi për qëllime të terrorizmit nga neni 137 

par.1 të KPRK-së. 

 

Pasi që në shkresat e lëndës nuk ka prova të mjaftueshme, të cilat  e mbështesin dyshimin e 

bazuar  mirë  se  i akuzuari ka kryer veprën  penale për të cilën akuzohet . 

 

           A r s y e t i m 

 

Prokuroria Speciale e Republikës së Kosovës, ka ngritur akuzën PPS.nr.61/2020, e datës 

24.12.2020, kundër të pandehurit R.Z për shkak se ka kryer veprën penale Udhëtimi për qëllime 

të terrorizmit nga neni 137 par.1 të KPRK-së. 

 

Kjo gjykata në këtë çështje penale ka mbajtur shqyrtimin fillestarë me datë 16.02.2021, në të 

cilin shqyrtim  i pandehuri  R.Z nuk e ka pranuar fajësinë për veprën penale për të cilën akuzohet,   

ashtu që i  pandehuri dhe mbrojtësi i tij janë udhëzuar se kanë të drejtë në afat prej 30 ditëve nga 

dita e shqyrtimit fillestar të paraqes kërkesën për hedhje të aktakuzës  dhe kundërshtimin e 

provave, ndërsa  me pajtimin e palëve në procedurë seanca e shqyrtimin e dytë nuk është mbajtur. 

 

Në afatin ligjor mbrojtësi i të pandehurit  R.Z, av.Naim Rudari me datë 10.03.2021,  ka dorëzuar 

në gjykatë parashtresë për kundërshtimin e provave dhe kërkesë për hudhje të aktakuzës 

PPS.nr.61/2020 të datës 24.12.2020, për të pandehurin R.Z pasi që e njëjta aktakuzë 

kundërshtohet për shkak se : ka bazë të artikulueshme që gjykata të çmoj provën si thelbesishtë 

të pa mbështetshme, ekzistojnë rrethanat të cilat e përjashtojnë përgjegjësinë penale, nuk ka 

prova të mjaftueshme  për të mbështetur  një dyshim të bazuar mirë  se i pandehuri ka kryer 

veprën  penale për të cilën akuzohet në aktakuzë. Provat e propozuara nga prokuroria që të 

lexohen dhe si prova të shtjellohen në shqyrtimin gjyqësor nuk përmban asnjë lidhje  apo fuqi të 

faktit argumentues lidhur me atë që ka pretenduar prokuroria që R.Z ka kryer veprën penale e 

cila i vihet në barrë. Andaj si e tillë kjo aktakuzë do të duhet të hudhet që tani, ngase kjo fazë e 

procedurës është për të spastruar aktakuzat e pa bazë ligjore dhe në shqyrtimin gjyqësor të 

kalohet me prova konkrete, andaj prokurori special për të mbrojturin tim ka bërë përshkrimin e 

veprës penale si në dispozitiv të aktakuzës , si dhe ka propozuar provat që do të prezantohen në 

shqyrtim gjyqësor, të cilat prova sipas mbrojtjes nuk e vërtetojnë tezën e aktakuzës apo më mirë 

të themi asnjëra nga ato nuk e dëshmon dyshimin e bazuar se R.Z ka kryer veprën penale e cila 

i vihet në barrë, mandej as veprën penale më të cilën është akuzuar në fillim “Organizim dhe 

pjesëmarrje në grup terrorist nga neni 136/2 të KPRK-së,  por as veprën penale pas ricilëzimit të 

aktakuzës nga ana e prokurorit “Udhëtim për qëllime të terrorizimit” nga neni 137 par.1 të 

KPRK-së. Më tutje shton se R.Z shumë qartën  në polici ka deklaruar se ai ka shkuar në Turqi 

për të shikuar për ushqimet e atij vendi e konkretisht në Gaziantep, pasi që atje sipas tij  përgatisin 

ëmbëlsira të ndryshme dhe bukë të ndryshme pasi që R.Zit i nevojiten këto njohuri, pasi që i 

njëjti është student në Akademinë e Hotelerisë BAA në Minhen. Ai pra ka shkuar në Gazantep 

atje ka qëndruar pak kohë, ka vizituar disa restorante në të cilat ka provuar disa ëmbëlsira 

kryesisht bakllava dhe më pas ai ka nxjerrë biletën për Kilis për të shkuar për ta vizituar një 

fabrikë të bukës në atë vend pasi që ka dëgjuar se atje është një fabrikë që prodhon disa bukë 

interesante, por siç  deklaron i njëjti se autobusi ka vazhduar dhe sigurisht që R.Zi nuk ka pasur 

njohuri se ku duhet të zbres e kështu ka kaluar në Siri e më pas aty e kanë pyetur se a do që të 

kthehet mbrapa në Turqi apo të kaloj në Siri, ai ka zgjedhur që të kthehet në Turqi. Ai deklaron 

se aty e kanë ndalur ushtria e rregullt e Sirisë fillimisht e më pas ushtri të ndryshme dhe e kanë 

mbajtur për rreth dy vite e më pas i kanë caktuar një gjyq dhe se të njëjtin e kanë liruar. Në 

shkresat e lëndës ekziston edhe një shkresë e shkruar në gjuhën Arabe e tani e përkthyer në 

gjuhën Shqipe e lëshuar nga Republika Arabe e Sirisë Administrata e Gjykatës Ushtarake me 

................, në të cilën shkruan se “Në këtë datë kemi vendosur që menjëherë të ndërpritet hetimet 

tuaja me nr. 18, të datës 20.02.2020, ndaj personit të arrestuar të quajtur me emrin R.Z, i biri i 

..., emri i nënës ........., i lindur në vitin ...... me shtetësi Gjermane, nëse nuk ka mbete përkohësisht 

për ndonjë arsye tjetër. Ndihmësi i prokurorit ushtarak.” Pra nuk vërtetohet sipas kësaj shkresë 

se ai ia kryer ndonjë veprim kundërligjor atje dhe se nuk vërtetohet qëllimi i tij i udhëtimit, apo 

më mirë të themi se qëllimi i tij i udhëtimit i shpjeguar nga R.Z nuk vërtetohet ndryshe nga ai që 

vetë R.Zi e ka shpjeguar në deklaratën  e tij. Ku me tutje thekson se në aktakuzën e prokurorisë 

nuk kemi gjetur asnjë përpjekje të vetme që të bëhej ndonjë provë shfajësuese për R.Z Zekën 

lidhur me qëllimin e vizitës së tij në Kelis e më pas në Siri edhe pse të gjitha rrethanat dhe provat 

në këtë çështje ndaj R.Z janë vetëm prova shfajësuese dhe se tani prokuroria ia ka ngarkuar një 

vepër të cilën fare nuk ka pasur mundësi që ta vërtetojë me asnjë provë të vetme, me asnjë 

dëshmitarë apo dëshmi tjetër, e gjitha ajo që pretendon prokuroria ka mbetur vetëm supozim dhe 

paragjykim e asgjë më shumë. Më pas deklaron se në dispozitivin e aktakuzës shkruhet se 

,,Fillimisht me datë 07.08.2018 me  paramendim dashje dhe me përgatitje paraprake me qëllim 

që ti bashkëngjitet organizatës terroriste ISIS në Siri, prokuroria nuk ka afruar asnjë provë që 

dëshmon anën subjektive të tij siç është dashja ngase dashja është një tipare e brendshme të cilën 

vlerësojmë së është vështirë për ta vërtetuar edhe po që se vërtetohen të gjitha të tjerat, sido që 

të jetë prokuroria ka vlerësuar se ka pasur dhe përgatitje paraprake e që nuk ka specifikuar se 

cila ka qenë ajo përgatitje ku është bërë ajo dhe se e çfarë niveli ka qenë ajo përgatitje, përgatitjet 

a kanë qenë nivelit teorik këshillëdhënës apo kanë qenë të ndonjë niveli fizik e ushtarak apo 

çfarë, këtë gjë nuk e ka argumentuar prokuroria fare përveç se e ka shkruar në letër. Po ashtu në 

këtë pjesë të dispozitivit prokuroria e ka supozuar edhe qëllimin duke e mohuar atë që e ka 

deklaruar vetë R.Z e cila ka qenë mjaftë e kuptueshme dhe e logjikshme por prokuroria e ka 

sopozuar një qëllim tjetër i cili nuk vërtetohet me asnjë provë se qëllimi I tij ka qenë t’I 

bashkëngjitet organizatës terroriste në ISIS në Siri. “ ka lëshuar territorin e Republikës se 

Kosovës, përmes vendkalimit kufitar në “Vërmicë”, ku ka arritur në Republikan e Shqipërisë 

dhe nga Tirana me autobus të Firmës “Alpar, ka udhëtuar për në Stamboll më pastaj ne Qytetin 

e Gazientep, duke depërtuar në zonat e konfliktit në Siri”, kjo është e vërtet itinerari i tij i 

udhëtimit i cili ka qenë i regjistruar dhe i shpjeguar nga vetë R.Zi po asnjëherë i deklaruar 

rrejshëm apo në kundërthënie me ndonjë provë konkrete, “ ka tentuar të angazhohet si pjesëtar 

aktiv I ISIS-it, dhe më pastaj është arrestuar nga forcat Siriane në qytetin e Azes dhe është 

depërtuar në Turki”, kjo pjesë nuk është fare e drejtë dhe e bazuar askund, pasi që tentimi duhet 

që ta vërtetoje prokuroria, siç dihet ata të cilat kanë dashur t’iu bashkëngjiten forcave të 

armatosura atje apo grupeve terroriste kanë gjetur lidhje dhe kanë depërtuar atje pa problem dhe 

se edhe R.Zi sikur të kishte një qëllim të tillë ai do të arrinte atje, apo fakt tjetër është që I njëjti 

prej se është liruar do të kishte tentuar prap që të shkonte atje por ai asnjëherë nuk ka tentuar që 

të shkojë atje fare, “dhe me datë 09/07/2020, i njëjti nga autoritetet Turke është riatdhesuar në 

Kosovë dhe është arrestuar nga ana e policisë së Kosovës DKT në Prishtinë”, kjo është e vërtet 

se i njëjti është kthyer nga Turqia në Kosovë por kjo ka qenë një arsyetim se i njëjti është mbajtur 

atje për rreth dy vite e i janë kërkuar 50 000 euro për të liruar duke e parë se ai jeton në Gjermani 

dhe duke pretenduar se ai ka para, pra prokuroria përveç asaj që e ka shkruar këtë aktakuzë dhe 

se ka pretenduar apo paragjykuar se ai ka shkuar atje për të luftuar, nuk ka afruar asnjë provë të 

vetme mbi atë që e ka pretenduar prokuroria  dhe se nuk ka përmbushur fare as edhe një dyshim 

të arsyeshëm. Andaj kërkojmë që të hudhet akuza si e pa bazë dhe ndaj tij të pushohet procedura 

penale e cila është në zhvillim e sipër sepse për të njëjtin nuk ka asnjë dëshmi të vetme që ai ka 

pasur qëllime të tilla të kryerjes së një vepre të tillë dhe se nuk dëshmohet ai qëllim i tij i 

udhëtimit siç pretendon prokuroria, ai nuk ka qenë pjesëmarrës në kryerjen e kësaj vepre penale 

për të cilën po zhvillohet procedura penale, mbi të gjitha të lartcekurat kërkojmë nga ju që të 

aprovoni kundërshtimin tonë dhe kërkesën për hudhje të aktakuzës dhe se këtë aktakuzë që është 

tani objekt shqyrtimi ta hudhni sa më parë dhe se procedura penale e filluar ndaj R.Z të pushohet 

menjëherë. 

 

Prokuroria Speciale e Republikës së Kosovës e me datë 17.03.2021,  ka dorëzuar përgjigjjen 

lidhur me kundërshtimin e provave dhe kërkesën për hudhjen e aktakuzës të paraqitur nga 

mbrojtësi i të pandehurit R.Z, av.Naim Rudari, ka deklaruar se në shqyrtimin fillestar të kësaj 

çështje penale-juridike të mbajtur me datë 16.02.2021, pas leximit të aktakuzës kemi bërë 

ricilësimin e veprës penale ashtu që i pandehuri në vend të cilësimit ekzistues akuzohet për 

veprën penale Udhëtim për qëllime të terrorizmit nga neni 137 par.1 të KPRK-së. Mbrojtësi i të 

pandehurit R.Z av. Naim Rudari pretendon se në rastin konkret provat kinse janë pa mbështetje 

ligjore, ekzistojnë rrethana që e përjashtojnë përgjegjësin penale si dhe nuk ka prova të 

mjaftueshme për të vërtetuar se i njëjti ka kryer veprën penale për të cilën akuzohet. Mbi këto 

pretendime i njëjti ka propozuar që aktakuzën e PSRK-së PPS.nr.61 të hudhet si e tillë. Në të 

gjitha pretendimet e mbrojtësit për hudhje të aktakuzës prokuroria konsideron se kërkesa për 

hudhje është e pa bazuar ngase aktakuza është e mbështetur në fakte vendimtare dhe provat e 

propozuara në aktakuzë e të specifikuara secila veç e veç edhe atë: Fotokopja e dokumentit të 

udhëtimit e të pandehurit R.Z, me nr ..........., lëshuar nga MPB e Republikës së Kosovës me datë 

18.05.2018, Biletë e printuar e aeroplanit e datës 06.08.2018, e Kompanisë Turkish Airlines , 

TK1078, për relacionin Tiranë-Stamboll, Dokumenti Sigurimit të udhëtimit të kompanisë 

“Sigal”, të datës 06.08.2018, në emër të pandehurit R.Z, Dokumenti nr.608/M, e datës 

23.02.2020, lëshuar nga Republika Arabe e Sirisë-Qeveria e Përkohshëm e Sirisë-Ministria e 

Mbrojtjes Administrata e Gjykatës Ushtarake, Biletë autobusi e Kompanisë “Alpar” e linjës 

Tiranë-Stamboll, datës 07.08.2018, në emër të pandehurit R.Z, Biletë udhëtimi për relacionin 

Stamboll-Gazientep e datës 08.08.2018, në emër të pandehurit R.Z, një biletë udhëtimi e 

Kompanisë” Barileva Turist”, e datës 01.08.2018, për relacionin Mynhen-Prishtinë, në emër të 

pandehurit  R.Z, Një fletë me numër telefoni të Sirisë + 963 958 270 985, 23 vizit kartela të 

ndryshme, Telefoni celular Huaëei, nr QISALE-L21, Dokumenti i përkohshëm i udhëtimit 

lëshuar nga Ambasada e Republikës së Kosovës në Turqi, në emër të pandehurit R.Z, me datë 

02.07.2020, Një shkresë përcjellëse lëshuar nga Autoritet Turke me nr.ref.48255195-000-E-5015 

e datës 08.07.2020, Një dokument pranim-dorëzim i lëshuar nga njësia e migracionit e PK, datës 

09.07.2020, Vërtetimi mbi sekuestrimin e përkohshëm të sendeve. Pretendimet e mbrojtjes së të 

pandehurit R.Z, se kinse në asnjë mënyrë nuk ka patur për qëllim që t’i bashkëngjitet organizatës 

terroriste ISIS, por që kinse fillimisht në Turqi, ka udhëtuar për të marrë mësim për ushtrimin e 

gastronomisë, përkatësisht përgatitjes së ëmbëlsirave e duke përfunduar fillimisht në Gazientep 

së fundmi në Kilis, pastaj është arrestuar nga autoritetet  në Siri, e konsiderojmë jo logjike, 

kontradiktore me gjendjen faktike dhe provat materiale të cekura si me lartë dhe si e tillë kjo 

mbrojtje është e koncentruar në shmangej të përgjegjësisë penale. Pra, qëllimi i udhëtimit të 

pandehurit R.Z, për në Siri është i qartë duke qenë se i njëjti ka pasur destinacion të fundit 

bashkëngjitjen në zonat të konfliktit në Siri, por që fatmirësisht paraprakisht është arrestuar nga 

ana e forcave të sigurisë në Siri , përkatësisht Drejtoria Policore e qytetit Azes për shkak të hyrjes 

ilegale në Siri e që edhe me datë 09.07.2020, nga ana e Autoriteteve Turke është riatdhesuar në 

Kosovë. Vet mënyra e rrugëtimit fillimisht përmes Aeroportit të Tiranës për në Stamboll, e më 

pastaj me autobus në Gazientep, duke përfunduar në zonat e konfliktit në Siri, vërteton se 

destinacioni i tij përfundimtar është për t’iu bashkangjitur organizatës terroriste ISIS, por që 

fatmirësisht është arrestuar dhe më pastaj riatdhesuar në Kosovë. Pretendimet e mbrojtjes në 

kundërshtim të aktakuzës se kinse i pandehuri pasi që të jetë liruar ka mund që prap të tentonte 

të shkonte në Siri nuk qëndrojnë ngase i njëjti nga autoritetet Turke përmes Ambasadës së 

Kosovës në Turqi është riatdhesuar në Kosovë, i pandehuri, po të kishte patur qëllim për të 

udhëtuar në Turqi, sigurisht se ka patur mjaft vende të avansuara me gastronomi për tu pajisur 

me njohuri të përgatitjes së ëmbëlsirave, e jo të përfundoj në shteti e Sirisë, andaj  propozojmë 

që kërkesa për hudhje të aktakuzës dhe kundërshtimin e provave e bërë nga ana e mbrojtësit të 

të pandehurit R.Z av.Naim Rudari, të refuzohet se e pa bazuar dhe të vazhdohet me shqyrtimin 

gjyqësor. 

 

Gjykata vlerëson se kërkesa e të pandehurit të ushtruar nga mbrojtësi i tij, për kundërshtim të 

provave dhe hudhje të aktakuzës së Prokurorisë Speciale, PPS.nr.61/2020 te datës 24.12.2020, 

lidhur me veprën penale Udhëtim për qëllime të terrorizmit nga neni 137 par.1 të KPRK-së, 

është e  bazuar, pasi vlerësimit të  provë si : 

-Fotokopja e dokumentit të udhëtimit e të pandehurit R.Z, me nr. .........., lëshuar nga MPB e 

Republikës së Kosovës me datë 18.05.2018.   

 

-Biletë e printuar e aeroplanit e datës 06.08.2018, e kompanisë Turkish Airlines, ..........., për 

relacionin Tiranë-Stamboll, konstatohet emri i pandehuri R.Z,  data 06.08.2018, koha e udhëtimit  

nga Aeroporti i Tiranës, nisja në ora 20:55 min , në drejtim të  qytetit Istamboll - Turqis, arritja  

në ora 23:40 min, i cili dokument  gjen mbështetje  edhe në deklarimin e të pandehurit R.Z  të 

dhënë në polici,  ku i njëjti ka deklaruar dhe ka pohuar  se ka udhëtuar  nga Tirana  në drejtim të 

Turqisë, andaj nuk është kontestuese se i njëjti ka shkuar në Turqi  .   

 

-Dokumenti Sigurimit të udhëtimit të kompanisë “Sigal”, të datës 06.08.2018, në emër të 

pandehurit R.Z. 

 

-Dokumenti nr...... e datës 23.02.2020, lëshuar nga Republika Arabe e Sirisë- Qeveria e 

Përkohshme e Sirisë-Ministria e Mbrojtjes Administrata e Gjykatës Ushtarake, gjykata konstaton 

se i njëjti dokument është përkthyer në gjuhën shqipe dhe nga i njëjti  kuptohet  që është drejtuar  

për Administratën e Policisë Ushtarake , ku citohet : me këtë datë 23.02.2020, kemi vendosur që 

menjëherë të ndërpriten hetimet  tuaja me numër 18, të datës 20.02.2020, ndaj personit të 

arrestuar  të quajtur me emrin R.Z , i biri i ....... , emri i nënës ...... , i lindur në vitin .....,  me 

shtetësi ......., nëse nuk ka mbetur  përkohësisht për ndonjë arsyeje tjetër, me të njëjtën provë 

konstatohet se  i pandehuri R.Z  ka qenë i përfshirë në hetime pran institucioneve përkatëse të 

Qeveris së përkohshme të Sirisë , dhe ndaj të njëjtit  janë ndërpre hetimet  me datë 23.02.2020, 

e njëjta provë  gjen mbështetjen  edhe në deklaratën e të pandehurit R.Z  ku i njëjti ka deklaruar 

se  në momentin kur e ka kuptuar se ka qenë në Siri është ndaluar dhe arrestuar  nga Ushtria e të 

njëjtit vend  dhe është burgosur, po e njëjta rrethanë vërtetohet edhe me  përmbajtjen  e SMS-ve 

ku i pandehuri R.Z i ka njoftuar të afërmit e tij se është burgosur  dhe për të dalë nga burgu i 

është kërkuar një shumë e caktuar e parave .      

 

-Biletë autobusi e Kompanisë “Alpar” e linjës Tiranë-Stamboll, e datës 07.08.2018, në emër të 

pandehurit R.Z, gjykata konstaton se nuk është kontestuese se i njëjti ka shkuar në Turqi,  pasi 

që të njëjtën rrethanë i pandehurit  e ka pohuar në deklaratën e dhënë në polici. 

 

-Biletë udhëtimi për relacionin “Stamboll-Gazientep”, i datës 08.08.2018, në emër të pandehurit 

R.Z, gjykata konstaton se nuk është kontestuese se i njëjti ka shkuar në qytetin e Gazientep, pasi 

që  të njëjtën rrethanë i pandehurit  e ka pohuar në deklaratën e dhënë në polici, ku vërtetohet me 

këtë dokument. 

 

-Një biletë udhëtimi e kompanisë “Barileva Turist”, e datës 01.08.2018, për relacionin Mynhen-

Prishtinë, në emër të pandehurit R.Z, gjykata  konstaton se  relacionet e udhëtimit të pandehurit 

Mynhen-Prishtinë, relacioni  Kosovë -Shqipëri, relacioni Shqipëria -Turqi, pastaj udhëtimin në 

drejtim të qytetit Gazientep, e pastaj  në drejtim të Kilis,  të gjitha këto udhëtime nuk kanë qenë 

kontestuese dhe  nuk i ka mohuar  as i pandehuri R.Z në deklaratën e tij të dhënë në polici, ku 

sipas vlerësimit të gjykatës as një udhëtimi i lartcekur nuk është veprim i kundërligjshëm,  por 

është e drejtë e çdo qytetari të zgjedhë  se cilin vend do për me vizituar. 

 

- Një fletë me numër telefoni të Sirisë .............., gjykata konstaton se i njëjti numër është 

përshkruar  12 shifrorë në fletë të pastër,  pa të dhëna shtesë për identitetin e numrit. 

-Telefoni celular “Huawei”, nr .........., ku i njëjti telefon është sekuestruar sipas urdhërit për 

sekuestrim të përkohshëm, nga Gjykata Themelore në Prishtinë-Departamenti Special, PPPS 

28/20, të datës 13.07.2020,  si provë që të  përdoret në procedurë penale. 

 

- Dokumenti i përkohshëm i udhëtimit lëshuar nga Ambasada e Republikës së Kosovës në Turqi, 

në emër të pandehurit R.Z , me datë 02.07.2020, ku konstatohet se ka lindur me datë ......., në 

......, Kosovar,  Shtetas i R. të Kosovës.    

 

-Një shkresë përcjellëse lëshuar nga Autoritetet Turke me nr. ref. .........., e datës 08.07.2020, 

gjykata konstaton se  bëhet fjalë për shkresën me numër reference ..........., e datës 17.06.2020, 

ku Zyra ndërlidhëse për Kosovën ka kërkuar  për mes Zyrës për bashkëpunim ndërkombëtar 

informata  lidhur me një qytetar të Republikës së Kosovës,  R.Z me numër pasaportës ..........., i 

lindur me datë ............, i cili në të njëjtën kohë posedon edhe leje qëndrim të Gjermanisë, personi 

në fjalë me datë 07.08.2019, ka hyrë në shtetin tonë  i cili me datë 08.08.2019 , ka kontaktuar 

me familje  ku supozohet se kontaktin e ka bërë nga qyteti Kilis  dhe thuhet që ky person  vuan 

nga sëmundja e depresionit  si dhe ndaj këtij personi kemi kërkuar të kemi informata  shtesë. 

Lidhur me rastin  Forcat e Sigurisë në Siri – Drejtoria Policore e qytetit  Azez  e cila në të njëjtën 

kohë ofron edhe shërbime këshilluese në luftë kundër terrorizmit kanë dërguar një shkresë  ku 

theksohet  se personi me emrin R.Z  ka vendosur ta lirojmë me datë 30.06.2020, por pasi që i  

njëjti ka hyrë për mes rrugëve Ilegale në Siri  si dhe po kërkohet nga ana e Interpolit, të njëjtit 

nuk do ti japin mundësin që të qëndrojë në  brendësi të territorit të Siris ( në vendet tjera si në 

qytetin e Azez apo në qytete tjera) , duke pas parasysh këtë,  ju njoftojmë se personi në fjalë  

mundë që për mes rrugëve ilegale të hyjë në Turqi si dhe të marrë pjesë ose të jetë pjesëmarrës  

në ndonjë aktivitet të pa ligjshëm. Lidhur me këtë rast  për personin në fjalë i cili është në të 

njëjtën kohë në kërkim  kërkojmë nga autoritetet Kosovare  që më se largu deri me 22.06.2020,  

të na njoftojnë  se autoritetet në fjalë a janë duke  zhvilluar hetime apo në përcjelljen e këtij 

personi, këto të dhëna ju lutem na i dërgoni në Zyrën  për Bashkëpunimin Ndërkombëtar  në 

mënyrë  që në këto informata  të mundë t’ua përcjelli  autoriteteve policore të Drejtorisë Rajonale 

të provincës Kilis , ku gjykata konstaton se nga të njëjtat informata vërtetohet se  i pandehuri 

R.Z ka hyrë ilegalisht në qytetin e Sirisë  ku për të njëjtin veprim të kundërligjshëm ka qëndruar 

në burg në kohëzgjatje afërsisht prej dy viteve, kohëzgjatja në burg bazohet sipas deklaratës së 

pandehurit R.Z, pasi që nga ana e prokurorit  nuk është siguruar as një provë se ku është ndaluar 

i pandehuri, në cilin vend, nuk dihet koha e ndalimi të tij, kohëzgjatja e të njëjti në burg, vetme 

ofrohet informata e lartcekur se do të lirohet nga burgu më se largu deri me datë 22.06.2020, dhe 

nuk ofrohet asnjë provë se i njëjti ka udhëtuar në drejtim të Siris me qëllim që ti bashkëngjitet 

ndonjë organizate terroriste siç pretendon Prokurori Special, por në informatën e lartcekur është 

konstatuar se   nuk do ti japin mundësin që të qëndrojë në  brendësi të territorit të Siris pasi që 

për mes rrugëve ilegale mund të hyjë në Siri si dhe të jetë pjesëmarrës  në ndonjë aktivitet të pa 

ligjshëm.   

 

-Një dokument pranim-dorëzim i lëshuar nga njësia e migracionit e PK, me datë 09.07.2020, 

rreth orës 19:35, në Aeroportin e Prishtinës “Adem Jashari’’, me fluturimin Turkish Airlines nga 

Stambolli ka ardhur si i depërtuar pasagjeri R.Z, i lindur me datë ......., në ........ , shtetas i 

Kosovës, i cili gjatë procesimit në SMK është ndaluar ne stop list dhe kërkohet nga DKT ( 

Drejtoria Kundër Terrorizmit), Personi i është dorëzuar njësitit të DKT  për procedurat të 

mëtejmë. 

 

-Vërtetimi mbi sekuestrimin e përkohshëm të sendeve, me nr. KI6701, janë përshkruar sendet  e 

sekuestruara  si : një biletë e printuar e aeroplanit e datës 06.08.2018, e Kompanisë Turkish 

Airlines , ......., për relacionin Tiranë-Stamboll, një dokumenti Sigurimit të udhëtimit të 

kompanisë “Sigal”, të datës 06.08.2018, në emër të pandehurit R.Z, Tri dokumente të 

identifikimit , dy ID personale dhe një ID i nënës së tij,  Një dokumenti i fotokopjuar i shkruar 

në gjuhen Arabe, një biletë autobusi e Kompanisë “Alpar” e linjës Tiranë-Stamboll, datës 

07.08.2018, në emër të pandehurit R.Z, një biletë udhëtimi në gjuhen turke për relacionin 

Stamboll-Gazientep e datës 08.08.2018, të orës 17:01,  në emër të pandehurit R.Z, një biletë 

udhëtimi e Kompanisë” Barileva Turist”, e datës 01.08.2018, për relacionin Mynhen-Prishtinë, 

në emër të pandehurit  R.Z, Një fletë me numër telefoni të Sirisë ..........., 23 vizit kartela të 

ndryshme, Një telefon celular Huaëei, nr QISALE-L21, një qelës dhe një palë ndëgjojëse të 

telefonit, një pasaportë të RKS në emër të pandehurit R.Z ............., një shkresë përcjellëse 

lëshuar nga Autoritet Turke me nr.ref.48255195-000-E-5015, e datës 08.07.2020, Një dokumenti 

i përkohshëm i udhëtimit lëshuar nga Ambasada e Republikës së Kosovës në Turqi, në emër të 

pandehurit R.Z, Një dokument pranim-dorëzim i lëshuar nga njësia e migracionit e PK, datës 

09.07.2020, Një letërnjoftim me emër R.Z me numër personal ..............., gjykata konstaton se të 

gjitha sendet e sekuestruar të lartcekur janë të propozuar që të administrohen si prova në të cilat 

mbështetet aktakuza. 

 

- Raporti mbi gjendjen e shëndetit mendor të R.Z, i datës 28.08.2020, lëshuar nga Instituti i 

Psikiatrisë Feronzike të Kosovës në Prishtinë, mendimi dhe konstatimi : fjala është për një person 

i cili ka histori të trajtimit psikiatrik, me diagnozë Skizofreni Paranoide, e cila në Klasifikimin 

ndërkombëtar të sëmundjeve mendore klasifikohet si F-20(ICD-10), bazuar në dokumentacionin 

mjekësor posedues ky trajtimit ka filluar në vitin 2018, sipas te dhënave nga familjaret, është 

përdorues i substancave psikoaktive, të llojit të “Kanabioideve”, gjatë periudhës së ekzaminimit 

i njëjti nuk ka shfaqur simptomatologji të kualitetit psikotike, në momentin e kryerjes së veprës 

për të cilën akuzohet duke u bazuar në të dhënat anamnestike hetero të dhënat, në llojin e veprës 

dhe shkresat e lëndës, aftësia mendore që të kuptoj rendësin e veprës si dhe aftësia e kontrollit te 

veprimeve të tij ka qenë e zvogëluar, aktualisht është një fazë me stabile andaj mund të marre 

pjesë në seance gjyqësore. Me qëllim të monitorimit me të lehtë i propozojmë gjykatës masën e 

trajtimit të detyrueshëm psikiatrik në Institucionin e kujdesit shëndetësor repartin Psikiatrik në 

Gjakovë. Në sqarim theksohet se i njëjti ka nevojë për mbështetje të vazhdueshme të familjarëve 

të tij, posaçërisht të familjes se ngushët pasi vetëm në këtë mënyrë mund të presim përmisimin 

dhe stabilizim me afatgjatë të gjendjes së tij psikike.  

 

-Raporti njoftues mbi ekzaminimin dhe analizimin e telefonit celular “Huawei”, pronë e R.Z 

Zekës, bërë nga Policia e Kosovës DKT në Prishtinë, me numër reference 2020 –DKT -04 , e 

datës 27.07.2020, ku gjykata konstaton se  janë disa komunikime  në gjuhën Arabe  dhe 

Gjermane , dhe disa edhe në gjuhën Shqipe , flitet për mundësin e kthimit të R.Zit nga Siria në 

Turqi,  e gjithë përmbajtja e komunikimeve  është e kësaj natyre  me përmbajtje si në vijim : unë 

jam në Siri , me Kajn kap  dajtë  në burg  dhe po më lypin pare  për mëm lëshuar në shtëpi  50000 

Dollar , me kajn qitë  në mk ultra  këta prej Verfassungsschutz, vete ar. Avokatin  çka është 

lajmërohu, mbledhini paret për me Bekimin se po dojnë me më mytë, ku në bazë të kësaj 

konstatohet se i njëjti ka qenë në burg në Siri dhe ka kërkuar nga familjarët të holla-para  në 

lartësi të ndryshme,  që i njëjti  të lirohet nga burgu .      

 

-Raporti i Drejtorisë së Teknikës Kriminalistike Sektori për Fotografi-Video Analzië dhe 

Ekzaminim i TI, Njësia për Ekzaminimin e pajisjeve të Teknologjisë Informative, i datës 

14.07.2020, ekzaminimi i provave të “Huawei” modeli:ALE-L21 IMEI në folen e 

SIM:359171070863770, ngjyrë e zezë është bërë sipas procedurës standarte të veprimit për 

analizat kompjuterike dhe ekspertet për ekzaminim është përdorur pakoja (softëare/hardëare), 

UFED 4PC 7.34.0.116, Cellebrite Physical Analyser 7.34.0.38, Prova D1.1 është marrë imazhi 

fizik në formatin “ufd”, ekstraktimi i të dhënave është bërë nga ky imazh, Prova1.2-Kartela Sim 

është mbrojtur me PIN 0000. Është marrë imazhi logjik në formatin “ufd” ekstraktimi i te 

dhënave është bërë nga ky imazh, Provat D1.3 Kartela Sim është mbrojtur me PIN 0000, është 

marr imazhi logjik në formatin “ufd”, Ekstradimi i të dhënave është bërë nga ky imazh. 

 

-Një CD me përmbajtjen e komunikimeve përmes aplikacionit WhatsApp e të transkriptuara, 

pjesë të raportit të policisë së Kosovës DKT në Prishtinë të datës 27.07.2020, gjykata konstaton 

se përmbajtja e komunikimeve në mesë të pandehurit R.Z dhe familjarëve të tij është e njëjtë si 

u shpjeguar me lartë. 

Andaj gjykata vlerëson se në këtë çështje nuk ka qenë kontestuese se tani i pandehuri R.Z ka 

udhëtuar në shtetin e Turqisë, ka hyrë në Siri është ndaluar nga Policia Turke është burgosur për 

kalim ilegal të kufirit  dhe është depërtuar në Republikën e Kosovës, pra këto fakte janë pohuar 

edhe nga vetë deklarata e të pandehurit  R.Z, mirëpo që kontestuese kanë qenë rrethanat si në 

vijim:  

-Cila ka qenë arsyeja e udhëtimit të pandehurit R.Z për në Republikën e Turqisë, përkatësisht a 

ka qenë qëllimi i tij që kaloj në territorin e Republikës së Sirisë? 

-Me kalimin në shtetin e Sirisë, a ka qenë qëllimi i tij që ti bashkëngjitet grupeve terroriste të 

cilat veprojnë në atë shtete apo të marrin pjesë në aktivitetet terroriste? 

Gjykata në përpjekje që të gjejë të vërteten materiale, pas analizimit dhe vlerësimit të provave 

që mbeshtete aktakuza ka nxjerrë këto përfundime: 

Sa i përket rrethanës për qëllimin e të pandehurit që të kalojnë në shtetin e Sirisë, gjykata vlerëson 

se nga provat e vlerësuara më lartë  nuk është vërtetuar qëllimi i pandehuri R.Z, që të arrin në 

Shtetin e Sirisë, kjo pasi udhëtimit të tij në Republikën e Turqisë, në vetvete nuk vërteton faktin 

se i njëjtit ka pasur për qëllim që këtë vend ta shfrytëzojnë si transit për në Republikën e Sirisë, 

përderisa nga provat  e vlerësuara nuk është vërtetuar se në cilin pjesë të Turqisë, është ndalur 

tani i pandehuri, ani pse organi i akuzës ka pretenduar se i pandehuri është ndaluar dhe arrestuar 

brenda territorit të Sirisë,  mirëpo që nuk ka ofruar asnjë provë në drejtim të vërtetimit të kësaj 

rrethane, e që e njëjta nuk konstatohen nga njoftimi i autoriteteve turke, vetëm konstatohet se i 

pandehuri R.Z, ka hyrë për mes rrugëve Ilegale në Siri, gjendet në burg dhe do të lirohet më së 

lagu deri me datë 22.06.2020, mirëpo për pos këtij njoftimi, gjykata nuk ka administruar ndonjë 

provë konkrete që vërteton se i pandehuri ka pas për qëllime të hyjë në territorin e Sirisë.  

Sa i përket, udhëtimi me qëllim për të ju bashkuar organizatave terroriste përkatësisht për qëllime 

terroriste, gjykata vlerëson se nga provat e vlerësuara nuk është vërtetuar një qëllim i tillë, ndërsa 

që organi i akuzës nuk ka specifikuar se cilës organizatë terroriste ka pasur për qëllim të i 

bashkohet apo natyrën konkrete të veprës apo aktivitet terrorist që kanë pas për qëllim ta kryejë 

përkatësisht të përfshihet, rrethanë këto qenësore për tu gjetur në kushtet e konsumimit të kësaj 

vepre penale, ku në mënyrë specifike në nenin 137 par.1 të KPRK-së, thuhet “me qëllim për të 

kryer, kontribuar apo marrë pjesë në kryerjen e një vepre terroriste apo me qëllim për të marrë 

pjesë në aktivitetet e një terroristi apo grupi terrorist apo me qëllim të ofrimit apo pranimit të 

trajnimit për terrorizëm”. Në këtë kushte, edhe sikur të ishte vërtetuar se vërtete i pandehuri R.Z, 

kanë pasur për qëllim që të udhëtoj për në Republikën e Sirisë dhe se vërtet është ndalur në 

territorin e Sirisë, vetë qëllimi për të udhëtuar për në Republikën e Sirisë, nuk mund të 

kualifikohet udhëtim për qëllime terroriste, meqenëse është e domosdoshme të vërtetohet qëllimi 

apo synimi konkretë i të pandehurit brenda territorit të Sirisë, qoftë në drejtim të kryerjes së 

ndonjë veprimi terrorist, qoftë në bashkëngjitjen në ndonjë organizatë terroriste, meqenëse dihet 

se në territorin e Siris ekzistojnë grupe të ndryshme luftarake, dhe vetëm disa prej tyre, janë të 

njohura dhe të kualifikuara si grupe terroriste, ashtu, bazuar në këto prova të vlerësuara, nuk 

është vërtetua dhe provua asnjëri nga faktet vendimtare të cilat dëshmojnë dhe provojnë 

ekzistimin e elementit qenësor të veprës penale Udhëtimi për qëllime terrorizmi nga neni 137 

par.1 të KPRK-së, dhe gjykata bazuar në një gjendje të tillë të fakteve duke vepruar në bazë të 

nenit 250 par. 3,  të KPPRK-së, ka vlerësuar se  kërkesa për hedhjen e aktakuzës është e bazuar, 

pasi që   nga provat që gjinden në shkresat e  lëndës,  vërtetohet se në veprimet e të pandehurit 

R.Z nuk manifestohen elementet e veprës penale Udhëtim për qëllime të terrrorizmit nga neni 

137 par.1 të KPRK-së. 

Lidhur me arsyet e cekura më lartë, u vendos si në dispozitiv të këtij aktvendimi konform nenit 

250 par.3 të KPRK-së. 

                                      GJYKATA THEMELORE NË PRISHTINË 

                                             Departamenti i Krimeve të Rënda  

                                             PS.nr.57/2020, të date 26.03.2021 

 

Bashkëpunëtore Profesionale                                     Kryetarja e Trupit Gjykues-Gjyqtarja                                                  

 Shpresa Sahiti                                                                   Violeta Namani-Hajra  

 

   

KËSHILLË JURIDIKE: 

Kundër këtij aktvendimi është e lejuar ankesa Gjykatës së Apelit  në Prishtinë, 

në afat preje 5 ditësh, nga dita e marrjes  së të njëjtit, e nëpërmes kësaj Gjykate. 

 


